
ILMO. SR. ALCALDE-PRESIDENTE DO EXCMO. CONCELLO DE VIGO

José Manuel Couto Pérez, concelleiro do grupo municipal do Partido Popular, formula para o seu debate e aprobación en pleno, se houbera lugar, a seguinte MOCIÓN

ANTECEDENTES

O denominado parque Matías constitúe un dos poucos espacios verdes cos que contan os veciños do barrio do Calvario para o seu ocio e esparcemento. Situado entre a Travesía de Vigo e a rúa Aragón, o estado que presenta este parque de 7.500 metros cadrados é absolutamente lamentable.  Á zona se accede, entre outras, pola primeira Travesía de Extremadura, unha rúa en pésimo estado, chea de baches, cunha auténtica necesidade de ser asfaltada. Sorteando esta rúa, o cidadán atópase un espacio máis digno dunha cidade do terceiro mundo. 

O parque Matías presenta un auténtico estado de abandono e deterioro: a herba está sen podar –atópanse silvas de máis de dous metros-, as follas das poucas árbores en bo estado permanecen no chan, as ladeiras do parque son un auténtico vertedoiro e o lixo asoma en tódalas papeleiras. Das dous fontes do parque, unha non funciona, e existen postes de luz oxidados. Ademais, o espacio converteuse en zona de adestramento de cans perigosos. Neste sentido, este concelleiro puido comprobar cómo os cans se colgan dás ramas das árbores coas súas mandíbulas e as destrozan. 

Ó total deterioro desta zona, que necesita dunha actuación urxente, únese a necesidade poñer máis bancos para o descanso dos veciños. Ademais, unha vez adecentado, pedimos a instalación de xogos infantís para o uso dos mais pequenos.

Expostos os antecedentes, se somete a debate e votación a seguinte

MOCIÓN

O grupo municipal do Partido Popular pide ó goberno que proceda a arranxar tódolos aspectos mencionados nos antecedentes desta moción, isto é, que adecente o Parque Matías podando a herba, limpando as follas, baleirando as papeleiras, retirando os escombros, mellorando o estado das árbores, arranxando as fontes e os postes oxidados, incrementando a vixilancia (controlando o vandalismo e a presencia de cans perigosos), e adecentando ós accesos a esta zona verde. Neste sentido, pedimos que asfalten a primeira Travesía de Extremadura.

Ademais, unha vez solucionados estes problemas, suxerimos ó Concello que instale máis bancos no parque, e que contemple a posibilidade de crear unha zona para xogos infantís. 

Vigo, 17 de novembro de 2003

José Manuel Couto Pérez


Concelleiro do grupo municipal do Partido Popular

